Senagat 2nji tema
Kärhananyň ulanylyş döwründe daşky gurşawy goramak üçin edilýän umumy talaplar (1nji bölüm)
2.1. Atmosfera howasyny hapalanmadan goramaga edilýän talaplar.
2.2. Ýerüsti suwlary hapalanmadan goramaga edilýän talaplar.
2.3. Ýerasty  suwlary hapalanmadan goramaga bildirilýän gigieniki talaplar.
Kärhananyň ekspluatasiýasyny ýagny işlemegini amala aşyrýan ýuridiki we fiziki şahslar tebigaty goraýyş ugrunda ykrar edilen tehnologiýalary we talaplary berjaý etmäge borçludyrlar. Şeýle hem, önümçiligiň we ulanylyşyň galyndylaryny howpsuz ýerleşdirmeginiň we zyýansyzlandyrmagynyň tehniki serişdelerini we tehnologiýalaryny ulanmak esasynda,  hapalaýjy maddalaryň zyňyndylaryny we akyndylaryny zyýansyzlandyrmak esasynda daşky gurşawyň hil normatiwleriniň (normalar görkezilen dokument) berjaý edilmegini üpjün etmelidirler. 
Hojalyk ýa-da beýleki bir işler ýerine ýetirilende daşky gurşawa negatiw ýagny ýaramaz täsir ýetirýän we ýetirip biljek çözgütleriň kabul edilmegine kärhananyň ýolbaşçysy ýa-da (we) onuň bellän adamy jogapkärçilik çekýär. Iri kärhanalar üçin gurnalyş tarapdan kärhananyň ekologik gullugynyň döredilmegi amatlydyr. Orta we ownuk kärhanalar üçin kärhananyň daşky gurşawy goramak boýunça inženeri (ekolog) bellenilýär.  
Daşky gurşawy goramak boýunça inženeriň wezipe borçlaryna aşakdakylar degişli:
· Kärhananyň bölümçelerinde ekologik kanunlaryň, standartlaryň we normalaryň berjaý edilşine kontrollyk etmek;
· Geljegi bar bolan we gündelik planlaryň taslamalaryny işläp düzmek;
· Planlaryň ýerine ýetirilişine gözegçilik etmek;
· Tehniki-ykdysady esaslandyrmalaryň, hereket edýän önümçiligiň dikeldiş we giňeldiş taslamalarynyň, şeýle hem döredilýän täze tehnologiýalaryň we abzallaryň taslamalarynyň, täze tehnikany ornaşdyrmak üçin çäreleri işläp düzmegiň ekologiki ekspertizasyna gantaşmak;
· Senagat lagym suwlaryny arassalamak, atmosfera zyňylýan hapalaýjylar sebäpli daşky gurşawyň hapalanmasynyň öňüni almak, tehnologiki galyndylary azaltmak ýa-da doly ýok etmek, suw we ýer resurslaryny oýlanşykly, rejeli peýdalanmak boýunça ylmy-barlag we tejribe işlerini geçirmäge gatnaşmak;
· Tebigaty goraýyş obýektleriniň, kärhananyň ýerleşýän etrabynyň daşky durşawynyň ýagdaýynyň tehnologiki režimleriniň berjaý edilişine gözegçilik etmek;
· Tehnologiki reglamentleri (reglament-kärhananyň haýsydyr bir işiniň ýerine ýetirilişiniň yzygiderligini düzgünleşdirýän kada), analitiki kotrol etmegiň grafiklerini, pasportlary, düzgünnamalary we beýleki tehniki dokumentleri düzmek;
· Abzalyň tehniki ýagdaýynyň daşky gurşawy goramagyň we tebigaty oýlanşykly peýdalanmagyň talaplaryna laýyklygyny barlamaga gatnaşmak;
· Çäreleriň geçirilişi barada kesgitlenen hasabat dokumentlerini düzmek.
Daşky gurşawy goramak boýunça inžener aşakdakylary bilmeli:
· Ekologik kanuny;
· Daşky gurşawy goramak we tebigy resurslary oýlanşykly peýdalanmak boýunça usulýet we normatiw materiallary;
· Ekologik standartlaryň we normatiwleriň ulgamyny;
· Kärhananyň önümçilik we gurmaçylyk gurluşyny (strukturasyny) we onuň ösüşiniň geljegini;
· Kärhananyň önüm öndüriş režimlerini we tehnologiki prosseslerini;
· Plandan öňki, taslamadan öňki we taslama ekologik ekspertizasynyň geçiriliş yzygiderligini;
· Ekologik monitoringiň usullaryny;
· Kärhananyň abzallarynyň tehniki ýagdaýynyň daşky gurşawy goramagyň  we tebigy resurslary oýlanşykly peýdalanmagyň talaplaryna gabat gelmegine gözegçilik etmegiň serişdeleri;
· Daşky gurşawy goramakda we tebigy resurslary oýlanşykly peýdalanmakda döwletiň we daşary ýurtlaryň öňdebaryjy tejribesini;
· Daşky gurşawy goramakda hasabat dokumentlerini düzmek we hasaba almak yzygiderligini;
· Ykdysadyýetiň, önümçiligi gurnamagyň zähmetiň we dolandyrmagyň esaslaryny;
· Hasaplaýyş tehnikasynyň, kommunikasiýanyň we aragatnaşygyň serişdelerini;
· Zähmeti goramagyň normalary we düzgünleri;
· Atmosfera zyňylýan hapalaýjy maddalaryň görnüşlerini we massasyny;
· Akydylýan suwlaryň mukdaryny, olaryň düzümini, arassalanyş derejesini, suw obýektlerine akydylyş şertlerini we akydylýan suwlaryň garyşdyrylyş parametrlerini;
·  Ýer üstüniň hapalanyş derejesini;
· Zyňyndylaryň mukdaryny we atlaryny, olary ýok etmegiň, sklada ýerleşdirmegiň ýa-da gaýtadan ulanmagyň usullaryny.
Kärhananyň ýolbaşçylary we hojalyk ýa-da beýleki işler ýerine ýetirilende çözgütleri kabul etmäge jogapkär hünärmenler daşky gurşawy goramak we ekologik howpsuzlyk ugrunda taýýarlyk geçmelidirler we kämmilleşmelidirler.
2.1. Atmosfera howasyny hapalanmadan goramaga edilýän talaplar.
Senagat kärhanasy tarapyndan zyňylýan hapalaýjy maddalaryň görnüşleri we mukdary önümçiligiň tehnologik prosseslerine baglydyr. Atmosfera howasyny goramak maksady bilen atmosferany hapalaýjy çeşmeler bolan önümçilikleriň we obýektleriň sanawyny zyňyndylaryň hapalaýjy maddalarynyň görnüşlerini, olaryp howplulyk derejesini we zyňyndylaryň parametrlerini hasaba almak bilen düzýärler. Şol bir wagtda aşakdakylary kesgitleýärler:
· Atmosferany hapalaýjy çeşemeleri – obýektleri we kärhanalary;
· Zyňyndylaryň çeşmeleriniň häsiýetnamalaryny (ölçegleri, beýikligi, ýerleşişini);
· Atmosfera zyňylýan zyýanly maddalaryň, olaryň howplulyk derejeleriniň sanawyny;
· Jemlenýän zyýanly täsiri bolan zyýanly maddalaryň birleşmeleriniň (utgaşmalarynyň) we olaryň howplulyk derejeleriniň sanawy;
· Atmosfera zyňylýan hapalaýjy maddalaryň mukdary, zyňylyş depgini we parametrleri;
· Obýektiň territoriýasynda, sanitar-gorag zolagynyň çäklerinde we gurluşyk üçin ýaramly bolan ýanaşyk territoriýalarda hapalaýjy maddalaryň ýerüsti konsentrasiýasy;
· Tutuş kärhana boýunça we onuň aýratyn önümçilikleri boýunça gurnalan we gurnalmadyk çeşmelerden zyňylýan hapalaýjy maddalaryň jemi bahasy;
· Mümkin bolaýjak zalp bilen we awariýa zyňyndylaryň parametrleri.
Hereket edýän kärhanalar üçin howany goraýyş çärleriniň esasy ugurlary zyňyndylaryň mukdaryny azaltmaga we ýerüsti konsentrasiýalaryny peseltmäge gönükdirilen tehnologiki we ýörite çäreleri öz içine alýar.
Tehnologiki çäreler aşakdakylary öz içine alýar:
· Şol bir önümi öndürmek üçin beýleki kärhanalarda ulanylýan tehnologiýalar bilen deňeşdirlende has progressiw (geljegi bolan) tehnologiýalary peýdalanmak;
· umumy bir işi ýerine ýetirmek üçin tirkelen dürli tipdäki maşynlaryň birmeňzeş önümlilige eýe bolan ýagdaýynda birlik kuwwatlylygyny artdyrmak;
· önümçilikde ýangyjyň has “arassa” görnüşini ulanmak;
· tüsse gazlarynyň resirkulýasiýa (täzeden aýlamak) 
· kärhananyň gaz balansynyň has kämil gurluşyny ornaşdyrmak.
Obýektiň zyňyndylarynyň mukdaryny we zäherleýjilikgini azaltmaga we hapalaýjy maddalaryň ýer üsti konsentrasiýasyny peseltmäge gönükdirilen ýörite çärelere aşakdakylar degişli:
· gurnalmadyk zyňyndylary azaltmak;
· çykýan gazlaryň zyýanly maddalaryny zyýansyzlandyrmak we arassalamak;
· zyňyndylaryň dagamak şertlerini kämilleşdirmek.
Atmosfera howasyna hapalaýjy maddalary zyňýan stasionar (hemişelik, üýtgewsiz) çeşmesi bar bolan ýuridiki şahs borçludyr:
·  zyýanly maddalaryň zyňylmalarynyň inwentarizasiýa geçirilmegini (hasaba alynmagyny) we zyňyndylaryň rugsat edilýän ýokarky çäklerini işläp düzülmegini üpjün etmek;
· Zyýanly maddalaryň emele gelmeginiň azalmagyny üpjün edýän az galyndyly tehnologiýalary ornaşdyrmak;
· Zyýanly maddalaryň zyňyndylaryny aýyrmak, gaýtadan peýdalanmak, zyýansyzlandyrmak boýunça, şeýle zyňyndylary azaltmak ýa-da aradan aýyrmak boýunça çäreleri planlaşdyrmak we ýerine ýetirmek;
· Zyýanly maddalaryň awariýa zyňyndylaryny duýdurmak we öňüni almak, şeýle hem onuň hapalanmasynyň netijelerini ýok etmek boýunça çäreleriniň ýerine ýetirmek;
· Atmosfera howasyna zyýanly maddalaryň zyňyndylaryny we olaryň çeşmelerini hasaba almak, kesgitlenen normatiwleriň berjaý edilşine gözegçilik etmek;
· Zyýanly maddalaryň zyňyndylaryny kontrol etmek we arassalamak üçin niýetlenen abzllaryň, desgalaryň ulanylyş güzgünlerini berjaý etmek;
· Zyýanly täsir ýetirýän hojalyk we beýleki işleriň obýektleriniň sanitar-gorag zolak režimini berjaý etmegini üpjün etmek;
· Atmosfera howasyny hapalaýjy galyndylary ýörite saklanýan ýerlerine ýa-da galyndylaryň gömülýän ýerine wagtynda çykarylmagyny üpjün etmek;;
· Awariýa zyňyndylary barada maglumaty eglenmezden döwlet gözegçilik we barlag organlaryna ýetirmek.
Stasionar çeşme tarapyndan atmosfera howasyny hapalaýjy maddalaryň zyňylmagy rugsatnama esasynda goýberilýär. Rugsatnama rugsat edilýän zyňyndylaryň çägini we atmosfera howasynyň goraglylygyny üpjün edýän beýleki şertleri kesgitleýär.
Atmosfera rugsat edilýän zyňyndylaryň normatiwleri 5 ýyl möhlet bile, zyýanly maddalary atmosfera zyňmak üçin rugsatnama 1 ýyl möhlet bilen ekspertizanyň netijesinde daşky gurşawy goramak ugry boýunça ýörite wekil tarapyndan kesgitlenilýär. Rugsat edilýän normatiwi berjaý edip bilmek mümkinçiligi ýok ýagdaýynda tebigaty ulanyja zyňyndylara limit kesgitlenýär. Ol limit daşky gurşawy goramak çäreleriniň geçirilýän döwründe, bar bolan iň gowy tehnologiýalary ornaşdyrylýan we beýleki tebigaty goraýyş taslamalarynyň ýerine ýetirilýän döwründe hereket edýär. 
Rugsat edilýän konsentrasiýanyň çägi kesgitlenen atmosfera howasyny hapalaýjy maddalaryň 200 sanysy belli. Olaryň esasylary gaty maddalar (tozan, kül, gurum), kükürdiň oksidleri, azotyň oksidleri, uglerod oksidi, uglewodorodlar. Bu zyňyndylar köp şäherlerde zyňyndylaryň jeminiň 90-98 %-ni düzýärler. Köp önümçilik etraplary üçin bu maddalaryň atmosfera düşýän mukdar gatnaşygy:
· Uglerodyň oksidi – 50%;
· Kükürdiň oksidi -20%
· Gaty bölekler – 16-20%;
· Azodyň oksidi – 6-8%
· Uglewodorolar – 2-5%.
2.2. Ýerüsti suwlary hapalanmadan goramaga edilýän talaplar.
Önümçilik kärhanalar ulanylýan döwründe arassa suwuň belli bir möçberini peýdalanýarlar, şeýle hem arassalanan we arassalanmadyk suwlary daşky gurşawa akdyrýarlar. Netijede kärhananyň ýerleşýän etrabynyň gidrografiýa torunyň hapalanmagyna getirýär. Ýerüsti suwlary hapalaýjy çeşmeler:
· Arassalanmadyk ýa-da ýeterlik derejede arassalanmadyk önümçilik we gündelik durmuş akyndy suwlar;
· Kärhananyň territoriýasyndan gaýtýan ýerüsti akymlar;
· Gaplardan, turbageçirijilerden we beýleki desgalardan zyýanly maddalaryň süzgüçlerden syzylyp geçmegi;
· Suwlaryň awariýa sebäpli akmagy.
Ýer üsti suwlary goramak we oýlanşykly ulanmak maksady bilen kärhana üpjün etmäge borçlydyr:
· Suw resurslaryny tygşytly we oýlanyşykly ulanylmagyny;
· Suw obýektinden peýdalanmaga ylalaşyk we lisenziýasynyň bolmagyny we ondaky şertleriň ýerine ýetirilmegini;
· Ýerüsti suwlaryň hapalanmagynyň öňüniň alynmagyny we aradan aýrylmagyny;
· Arassalaýyş, gidrotehniki we beýleki suwhojalyk desgalaryň we tehniki gurallaryň gurat (düzüw işläp duran) ýagdaýda saklanmagyny;
· [bookmark: _GoBack]
Ýer üsti suwlaryň hiliniň gigiýeniki kriteriýalary
2.3. Ýerasty  suwlary hapalanmadan goramaga bildirilýän gigieniki talaplar.




Kärhananyň ulanylyş döwründe daşky gurşawy goramak üçin edilýän umumy talaplar (2nji bölüm)
2.4 Topragyň hiline bildirilýän sanitar-epidemiologik talaplar.
2.5. Galyndylar bilen işlenende daşky gurşawy goramak.
2.6. Önümçiligiň we ulanyşyň galyndylaryny ýerleşdirmekde we zyýansyzlandyrmakda bildirilýän gigieniki talaplar.

